      Qaraqalpaqstan Respublikasɪ Shomanay rayonɪ Málimleme-kitapxana orayɪ.
[image: ]                                                   
[bookmark: _GoBack]                                      Metodikalıq        qollanva.   

                                      Kirisiw. 
Kórnekli qaraqalpaq  shayırı hám  qıssaxanı Abbaz Dabılov bıyıl 125-jasqa shıgadı. Bul sáne Respublikamızdıń  barlıq   jerlerinde, mádeniyat mákemelerinde, jazıwshılar awqamında, oqıw orınlarında  hámde mekteplerde keńnen nıshanlanadı. Biziń Málimleme-kitapxana orayı jámááti de usı sánege bagıshlap hár qıylı ilájlar islep baradı. Mısalı: kitap korgizbeler,   ádebiy hám ushırasıw  kesheleri shólkemlestiriw,  al málimleme- bibliografiya xızmetinde  Abbaz Dabılovtın  ómiri  hám doretiwshilik xızmeti haqqında qızıǵıwshılar , mugallim  hám kitapqumarlar  ushın ádebiyatlardıń usınıw  dizimi duzilip otır. 
Bul kórsetkish 3 bólimnen ibarat. 
1.A.Dabılovtıń  ómiri hám doretiwshilik xızmeti. 
2.A.Dabılovtıń  shıǵarmaları. 
3.A.Dabılov hám onıń shıgarmaları haqqında . Abbaz Dabılovtıń ómiri hám dóretiwshilik xızmeti. 
Belgili qaraqalpaq shayırı hám qıssaxanı Abbaz Dabılov 1898-jılı Taxtakopir rayonının «Qara oy» degen jerinde jarlı diyqan shańaraǵında dúnyaǵa keldi.Ol dáslep Qaraqum iyshan medresesinde oqıydı. 1909-jılı ákesi olgennen keyin ol oqıwdı taslap, shańaraǵın asıraw ushın jumıs islewge májbúr boladı. 1923-25 jılları Qazaqstannıń  Qazalı degen jerinde jasaydı hám balalardı oqıtıw  menen shugıllanadı. 1926-jılı Qaraqalpaqstanǵa qaytıp kelip, Besjap jaǵasına koship keledi hám diyqanshılıq penen shugıllanadı. Ol kolxozǵa  birinshilerden bolıp kiredi, keyin 1931-jılı 1-may kolxozına baslıq bolıp saylanadı.1937-jılga kelip ol belgili qıssaxan bolıp jetilisedi, awıllaslarına dástan, ańızlardı hám ozinin qosıqların oqıp beredi. 1939-jılı Tórtkúl  qalasında ótkerilgen talantlılardıń olimpiadasına qatnasıp, óziniń  qosıqları menen birinshi orındı iyeleydi. 1939-jılı Abaz Dabılov Moskvaǵa baradı. Bul saparınan alǵan tásirleri shayırdın jáne de doretiwshilik xızmetiniń  rawajlanıwına járdem beredi. 1940-43-jılları Taxtakópirdegi kolxoz  teatrında isleydi.1943-jılı Nokiske keledi.Ol usı jılları Respkblikamız boylap saparlarda boladı  hám xalqımız arasında ozinen jalınlı, jeniske isenim bildirilgen qosıqların oqıp beredi.. Ullı Watandarlıq  urıs jıllarında qaraqalpaq  ádebiyatınıń  rawajlanıwına úles qosadı.1940-jılı «Qosıqlar toplamı» basılıp shıgadı.1966-jılı «Arnaw»,1968-jılı «Muǵallim»,1973-jılı «Temir jol», 1976-jılı «Námárt jigit nege dárkar» qosıgı, 1950-1957-jılları «Bahadır» dástanı, 1959, 1967-1972- jılları 3 tomlıq  shıgarmalar jıynaǵı basılıp shıqtı.Onın «Baxadır» dástanı  qaraqalpaq  poeziyasında belgili orındı tutadı.Abbaz Dabılovtıń dóretpelerininń hár táreplemeligi, awızeki ádebiyattıń tásiriniń kúshliligi menen sıpatlanıp turadı.Ol dóretiwshiliginiń dáslepki dáwirinde el arasında qıssa oqıytuǵın bolǵan. “Goruǵlı”,”Qılıshbek”,”Gárib ashıq” sıyaqlı dástanlardı yadqa bilgen.  Demek,ol qıssaxanlıq ónerine de úlken úles qosqan.
Poeziyamızdıń iri wákili sıpatında Abbaz Dabılov  XXásir Qaraqalpaq ádebiyatına birden gúzar jol menen kelgen emes. Ol shayır sıpatında 1917-jıldan keyin jańa jámiyettiń siyasatına maslasa almadı.Sonlıqtan da onı “Ótken zaman qayta aylanıp keler me?” “Kelinler” qosıqları  ushın siyasiy qátelikte ayıplandı. Onıń qosıqların sol jılı baspa sózde basıwdı qadaǵan etti. Abbaz Dabılov  xalıq arasında óziniń lirikalıq qosıqları menen de belgili bolǵan. Ol ózi menen zamanlas A.Musaev ,S.Majitovlar menen birge qaraqalpaq poeziyasında aǵartıwshılıq, ulıwma insanıylıq  pazıyletlerdi ulıǵlaw, paraxatshılıqtı saqlawǵa shaqırıw,mártlik, eldi qorǵaw,azamatlıq wazıypanı keń jámiyetshilikke uǵındırıw hám taǵı basqa máseleler haqqında óziniń kóplegen shıǵarmaların jazdı.
	Abbaz Dabılov  eń shıńǵa shıqqan dáwiri urıs hám urıstan keyingi dáwir.Shayır urıs jılları fashist  basqınshıları menen gúreske shaqıratuǵın “Biz jeńemiz”, “Námárt jigit nege darkar”, “Jeńgen jaqsı” qosıqların jazdı. Bul sol dáwirdegi J.Aymurzaevtıń “Ulım tıńla”, Ábitay Turımbetovtıń  “Atlan” qosıǵı menen bir qatarda áskeriy poeziyanıń eń jaqsı úlgileri boldı. Buyl qosıqlar waqıyalarǵa qurılmaǵan. Olarda watandı súyiwshilik sezimlerin oyata beretuǵın úlken kúsh bar. Sonday- aq bul jılları Abbaz Dabılov   ayırım unamsız illetlerdi  áshkaralaytuǵın qosıqlardı da dóretti. “Bir brigadir haqqında”, “Bir jalqaw murapqa”, “Batırlarǵa tiygen joq pa zıyanıń”, “Zorǵa júk boladı bir atqa”, h.t.b qosıqlarında isjaqpaslıq, erinsheklik illetleri sheber  áshkaralanadı.Shayır agitaciyalıq lirikanıń da sheberi bolǵan. Usı tárepi menen qaraqalpaq poeziyasında tereń iz qaldırdı.Sol sebepli onıń bir qansha qosıqları  xalıq arasında keń taralıp xalıq qosıqlarına aylanıp ketken.Máselen “Biybisánem”qosıǵın atap ótiwge boladı.
Shayırdıń urıstan keying dóretiwshilik tabıslarınan biri, bul onıń “Bahadır”dástanı boldı.  Bul dástan Abbaz Dabılovtıń  kóp jıllıq poetikalıq izleniwshiligininń jemisi bolıp tabıladı. Dástan 1950-jılı baspadan shıqtı.1957-jılı  tolıq túrde jarıq kórdi. Bul dástanda Oktyabr revolyuciyasınan burınǵı  qaraqalpaq awıllarındaǵı jaǵday,hár qıylı toparlar arasındaǵı qarama-qarsılıq hám teńsizlik, adamlardıń óz erkinligi ushın gúresleri,jaslar arasındaǵı muhabbat h.t.b. máseleler súwretlenedi.Avtor bul máselelerdi jeke túrde almastan,qaraqalpaq turmısına tán qız uzatıw,ilaq shabıw, palwan túsiw qız-jigit aytısları h.t.b. waqıyalar menen tıǵız  baylanısta alıp súwrewtleydi. Xalıqtıń úrp-ádeti keńnen súwretlenip,shayır onı tereńnen biletuǵınlıǵın kórsetti. Shayır barlıq waqıyalardı janlı túrde óziniń boyawı menen jetkeredi. Shayırdıń obraz jasawdaǵı sheberligi hayal-qızlar obrazın  jasawda aniq kórinedi. Máselen dástanda  Qırmızı obrazı úlken sheberlik penen jasalǵan. 
                                 Arıslan palwan dushpanı kóp basımnıń,
                                 Talınsha  bar basımdaǵı shahsımnıń, 
                                 Zamanım tar quwanıshım az bolıp,
                                  Jırtqıshqa jolıqqan jalǵız ǵaz bolıp,
                                 Óz muńımdı ózim jırlap otırman,
                                   Duwtardıń namasın shalıp saz bolıp, 
                    Bunda qırmızınıń tilinen sol dáwir qızlarınıń kewil keshirmeleri, psixologiyalıq halatı sheber  túrde berilse, ekinshiden, til sheberligi arqalı qaharman  tárepinen aytılǵan pikir de  kórkemlengen. Dástannıń realistlik xarakteri onı folklorlıq dástanlardan ózgeshelep turadı, shıǵarmadaǵı waqıyalar  izbe-izliligi saqlanǵan, olar tutas bir kompoziciyaǵa jámlengen.
       “Bahadır” dástanı qatnasıwshıları kóp,avtor solardıń kópshiliogin ádebiy qaharmanlar kóp,avtor solardıń kópshiligine ádebiy qaharman, kórkem obraz dárejesine kótere alǵanlıǵı dıqqatqa  ılayıq. Olardıń qaysısı bolmasın óziniń bir belgisi menen este qaladı. Jarlılıqtan jarımaǵan Aldańǵor ,ótkir tilli tirishe Shınargúl, jaslardı bir birine jolıqtırıwda       ayrıqsha orın tutqan qız jeńgesi Dúrdana, joldaslıqqa sadıq jigit Azat yamasa usı qusaǵan tolıp atırǵan qaharmanlar  avtordıń sheberligi arqalı salmaqlı obraz  sıpatında tanıladı.
     Dástanda xalqımızǵa tán bolǵan bir-birewge járdem beriw, ásirese basına is túskende qayırqomlıq etiw,qusaǵan pazıyletler bir neshe orında  sheber berilgen. Mısalı jarlı Aldańǵor dúnyadan qayttı. “Sıpırasında bolmasa, shanashında unı joq” Shınargúlge xalıq jıynalıp járdem etedi. Allańǵordı jerleydi. Ómirden tuwrı jol taba almay turǵan  Arıslanǵa Azat járdem beredi,oǵan aǵalıq etedi,qanday qıyınshılıq bolsa da Arıslan menen birge boladı.
     Dástannıń bas qaharmanınıń biri Arıslan bolıp esaplanadı. Ol ákesinen on tórt jasında jetim qaladı, turmıs jolın taba almaydı, waqtın bir neshe jıllar asıq, top oynap bosqa ótkeredi. Bul onıń anası Shınargúlge qattı batadı, ne islew kerek,ana sol haqqında oylap balasına qarata:
                          Balam azanda bir toysań,
                               Mezgilge zordan shıdaysań,
                   	Mezgilden qalsań jılaysań,
			Bir nan bersem jubanasań,
			Sóytip ketip asıq topqa
  	Meni taslap janǵan otqa,
	Qaramaysań barlı joqqa,
                                   Qarnıń toysa quwanasań,
                    	 Ata kásibinde mal baqpay,
                                     Ya elden bir aǵa tappay,
                                      Abıroyıńdı sóytip jappay,
                                     Sen qalay kún kóre alasan,
	    Bolıp balam iske qardar,
                               	    Miynetińdi panalasań- deydi.
     Arıslan obrazı basqa qaharmanlar dástanda  qaraqalpaq xalqınıń folklorlıq  dástanlarınıń progressive dástúrlerin  paydalanıw arqalı jasalǵanlıǵın kóremiz. Arıslandı suwretlewde  avtor xalıqtıń uǵımındaǵı  batır jigitlerdiń tipin jasaydı. Ol palwan, aqıllı, qara kúsh iyesi, barlıq jaǵı jup túsken,xalıq ańsaǵan ideal jigit.Onıń gúreske túsip ózin sınawı,Artıqtan shaybas gúreńdi tartıp alıp  miniiwi durısında  eposlıq shıǵarmalardıń usılı menen únles keledi.
   Dástandaǵı Qırmızı obrazına da toqtamay ketiw múmkin emes. Ol teńsizlik zamanda –aq óziniń   bas bostanlıǵın, erkinligin ańsaǵan qız.Ózin malǵa satpaqshı bolǵan ákesine sóz benen   qarsı shıǵadı, narazılıq bildiredi. Demek,Qırmızı burınǵı tártip boyınsha  mal bergenniń jeteginde kete b ertuǵın qızlardan emes, al óz baxtı ushın gúrese alatuǵın qız. Shayır Qırmızı obrazın beriwde kórkem sóz kestelerin tabadı, bulardı Qırmızı tek kóriktiń adamı emes, al aqıl-oy parasattıń adamı sıpatında tanıladı.
       Dástandaǵı jasalǵan unamsız obrazlar da  oqıwshıǵa tereń tásir etedi.Eki adamnıń arasına ot taslap jawlastırıwshı, -Shaqmaq kempir, maqtanshaq bay balası Artıq obrazları shayırdıń tabısı bolıp tabıladı. Artıq-maqtanshaq, dúnya-maldıń puwına semirgen  quwıs gewde, aqılsız jigit. Ol qızdıń, onıń jeńgesi Dúrdananıń aldaǵanına erip astındaǵı atın beredi, natıqlıǵı sebepli qızdıń b etine tikke qaray almaydı, aytar sózin bilmeydi. Al, Shaqmaq kempir -dástanlardaǵı     jádigóy kempirdiń tipin eske túsiredi.     “Bahadır” qaraqalpaq dástanlarınıń úlgisinde  jazılǵan shıǵarma bolıw menen birge, realistlik xarakterde jazılǵan. Dástannıń 
Bas qaharmanı  Arıslan xalıq dástanlarındaǵı batırlarǵa usamaydı. Olarǵa usap iláhiy nársege   kúshlerdiń arqasında erispeydi. Óz maqsetine erisiw ushın gúresedi. Bul gúres ómir shınlıǵına qurılǵan. Ol óz muhabbatı jolında gúresedi. Dástandaǵı Qaysar palwan, shaqmaq kempir , Artıq obrazlarınıń portretlerin jasawda folklorlıq dástúr qatnasqanı menen  ulıwma shıǵarmada  jazba ádebiyatlıq xarakter basım. Ol XX ásir  qaraqalpaq epikalıq  poeziyasındaǵı eń kórnekli shıǵarmalardıń biri bolıp esaplanadı.    Abbaz Dabılovtıń shıǵarmaları tereń xalıqlıq sıpanqa iye:Shayırdıń xalıq turmısındaǵı  áhmiyetli temalardı tawıp jırlay biliwi, bir-birine  uqsamaǵan qaharman  obrazların jasawı,ásirese shıǵarmalarında  qarısıp ketken uyqaslardı    qollana biliwi,óziniń aytajaq oyın qıyınnan qıyıstırıp, filosofiyalıq  pikirlerdi tásirli jetkeriwi,qaraqalpaq xalqınıń til baylıǵın jete ózlestirip iyelewi- shayırdıń shayırlıq sheberliginen derek beredi.  
Onın miynetleri esapqa  alınıp,1945-jılı oǵan «Qaraqalpaq xalıq shayırı» húrmetli ataǵı, al «Bahadır» dástanı ushın 1967-jılı Berdaq atındagı sıylıq berildi.                                                                                               Abbaz Dabılov shıǵarmaları.

